
寄白雲庵趙鍊師

留題大防山孔水

作者：耶律鑄　元

登燕都長松島故基

本作品收錄於《䨇溪醉隠集 (四庫全書本)/卷4》和《雙溪醉隱集/卷4》

唐胡詹記大厯寺孔水云：「或有人浮輕舟、探邃穴、入澒洞，莫究其源。但有仙鼠晝飛，

頳鱗時見。」又遼夀昌五年，飛㝠子鮮于鴻作《孔水銘》，其序云：「按《幽州土地記》

，沙門惠珍嘗篝火入穴，經五六日方還，亦不測其淺深也。安知此水不與瑶池潛通、桃

源相接乎？」故開元天子每時雨不降，必遣使投龍璧於此則休應響答，事存諸徃記焉。

山主如上人言「洞有白龍，時復出見，輙化為魚形，狀絶異。泰和乙丑冬，忽流出桃花

花片，皆當五錢許。至今洞中且有樂音不絶。」此孔水之大槩也。因為書其洞壁云：

尾閭寒泄碧雲漿，誰動霓裳混��茫。

愜意玉龍深釀雨，縱游頳鯉靜歕香。

穴通瑶水明霞近，洞接桃源白日長。

相得羣仙情味切，又抛花片賺劉郎。

此元朝作品在全世界都属于公有领域，因为作者逝世已经超过100年，且作品于1931年1

月1日之前出版。

